
	Kalimera qaydaları
Sosial siyasət qaydaları 


	Sosial müdaxilələr 



XÜLASƏ
Əhatə edİlən məsələlər

Bu qayda muzey, kitabxana və arxivlər tərəfindən müxtəlif qrup istifadəçilərə təsir edən  sosial istisna problemlərin həll edilmə yollarını əhatə edir.

SİYASƏT

Mədəni irs institutları ideal qurum olaraq, risk təbəqəsinə aid olan insanlara  yaşadıqları ərazidə çatdırılır və ictimai birlikləri həmin ərazidə yaxud regionda gücləndirməyə təşşəbbüs göstərməklə sosial müdaxilə siyasətinə əhəmiyyətli kömək etmiş olur. Bu əlavələr sosial müdaxilələri müsbət meyarlar qəbul etməyə, xidmətlərin çeşidini uyğunlaşdırmağa və zənginləşdirməyə, icmaiyyətlə  əməkdaşlıq etməyə, yeni əlaqələr qurmağa və onları daha çox ənənəvi dəyərlərə və təcrübələrə cəlb edir.

PRAKTİKİ TÖVSİYƏLƏR

Mədəni irs institutlarının sosial istisna ilə mübarizə üsullarına aşağıdakılar daxildir:

· bütün  xidmətlər ilə yanaşı siyasi prioritet kimi sosial müdaxiləyə üstünlük vermək;

· sosial istisna qruplarını cəlb etmək, məsləhət vermək və onları pozitiv məqsədlərə yönəltmək;

· tələbata uyğun olaraq xidməti təmin etmək və  öz imkanlarını digər yerli xidmət ilə birləşdirmək;

· ucqar yerlərdə yaşayan insanlara səyyar və zəruri xidməti təşkil etmək;

· iş rejimini təlabata uyğun olaraq qurmaq;

· xidməti təkmilləşdirmək və yaymaq məqsədilə əməkdaşlıq qurmaq;

· təşkilatlarda istifadəçilərin xidmətlə təmin olunması;

· xidməti xüsusi qrupların ehtiyacına uyğunlaşdırmaq;

· sosial cavabdehlik və maarifləndirici rolunu daxil etməklə heyətin işini yenidən müəyyən etmək;

· ənənəvi istifadəçiləri uzaqlaşdırmadan sosial istisna qruplarını da cəlb edərək muzey, kitabxana və dövlət arxivlərinin imicini dəyişmək;

· yerli cəmiyyətlərin mədəni və sosial fərqliliyini əks etdirən kolleksiya və sərgiləri təşkil etmək;

· sosial istisna ilə mübarizə aparmaq məqsədilə İCT-dən (İnformasiya Cəmiyyət Texnologiyaları) tam istifadə etmək;

GƏLƏCƏK GÜNDƏM
Hal-hazırda bir çox dünya ölkələrində yaranan milli strategiyalar sosial istisna problemlərinin effektli həllində muzey, kitabxana və arxivləri istiqamətləndirilməli və əməkdaşlığın  inkişafına kömək etməlidir. Lakin bununla belə, hələ də birgə səylərə ehtiyac duyulur.








Mündəricat
	Mədəni kimlik və birlik 

	



XÜLASƏ
Əhatə edİlən məsələlər

Bu qayda mədəni fərqlilik, ictimai birlik, razılaşma, mədəni-ictimai informasiya və müxtəlif mədəni razılaşmalar ilə əlaqədardır.

SİYASƏT

Avropa İttifaqı (Aİ) mədəniyyətin qorunması və inkişafına stimul verən fəaliyyətin tərəfdarıdır. Bu fəaliyyət “dil, ədəbiyyat, teatr, rəssamlıq, memarlıq, sənətkarlıq, kino, radio və televiziya” kimi incəsənət növlərini əhatə edir. Onların mədəni siyasəti mədəniyyət kimliyinə  və fərqliliyə hörmət etməyə əsaslanır və məqsədi buna uyğun olaraq fərqliliyi qoruyub saxlamaq və hamı üçün istifadə imkanını yaratmaqdır.

İnformasiya Cəmiyyəti və Mediyanın Avropa İttifaqı Kommissiyasının yeni üzvü Viviyan Redinq “yenilik, müdaxilə  və yaradıcılığın səlahiyyətli nümayəndəsi” olacağına vəd vermişdir.  “Yeniliklər Lissabon prosesində aparıcı qüvvə  olmalıdır; müdaxilə rəqəmli bölgü ilə mübarizə aparacaq və Avropa identifikasiyasını və onun mədəni fərqliliyini gücləndirəcək, media pluralizmi vasitəsilə yaradıcılığın azad ifadəsini təmin edəcək” . Xanım Redinq əlavə etmışdir ki, “yeni texnologiyalar Avropa xalqlarının obraz, ədəbiyyat, tarix və  identifikasiyalarının daha da geniş yayılmasını təmin etməyə  kömək etməlidir.”

PRAKTİKİ TÖVSİYƏLƏR

Avropa mədəni irsinin və mədəni təzahürlərinin xəzinəsi kimi, bütün Avropada müxtəlif muzeylər, kitabxanalar və arxivlər mədəniyyətə dayaq olmaq üçün uzun müddətdir ki, planlı şəkildə fəaliyyət göstərirlər. Bunu iki vasitə ilə həyata keçirirlər:

· İCT-nin tam istifadə vasitəsilə qlobal auditoriya potensialının yerli mədəni resurslardan istifadə imkanını təmin etməklə. Bu isə insanlara digər mədəniyyətləri öyrənərək öz mədəniyyətlərində əks etdirmək və mədəni turizmi dəstəkləmək və s. imkanlarını yaradır. 

· Mədəni fərqliliyə malik olan yerli əhalini xidmət və resurslarla təmin etməklə

Mədəni fərqliliyi dəstəkləmək təhsil, iqtisadiyyat və sosial mənfəətlərə gətirib çıxarır və bu da fasiləsiz təhsil, sosial müdaxilə, iqtisadi dirçəlməyə və ictimai birliyə köməkçi rolunu oynaya bilər.

GƏLƏCƏK IŞ PLANI

Böyük şəhərlərdə muzey, kitabxana və arxivlər əhalinin çox fərqli ehtiyaclarına uyğun resursların yaranmasına yönəlməlidir. Bu istiqamət istifadəçiləri resursların toplanması və yaradılmasına daha da çox cəlb edir.

Mündəricat 

	e-Hökumət və vətəndaşlıq 



XÜLASƏ
Əhatə edİlən məsələlər

Bu qayda mədəniyyət sektorunun dövlət  xidmətlərinin vətəndaşlara çatdırılmasında necə kömək edə bilməsi, dövlətlə onlar arasında qarşılıqlı əlaqə, informasiya və xidmət vasitəsilə vətəndaşlara sələhiyyətlərindən istifadə imkanını yaratmaq məsələlərilə əlaqədardır.

SİYASƏT

İlk öncə Roma Müqaviləsində, sonra isə Maastrikt Müqaviləsində Avropa İttifaqı vətəndaşlığının əsasları qoyulmuşdur və burada insan haqları, vəzifələri və siyasi həyatda iştirakı müəyyən edilmişdir. Lakin reallığa baxmayaraq, bir çox vətəndaşlar  Avropa İttifaqını və öz hökumətlərini siyasi və iqtisadi mahiyyətdən çox uzaq olduğunu düşünürlər. Vətəndaşları aktiv olmağa ruhlandırmağın bir yolu informasiya və xidmətdən istifadəni inkişaf etdirməkdir ki, bu da  e-hökumətin məqsədlərindən biridir. 

Avropa İttifaqı  2005-ci il İş Planında e-Avropada e-hökümətin üstünlük təşkil etdiyini bəyan etdi. 2003-cü il sentyabr ayında Komissiya bütün administrasiyaya müraciət edərək  multi-platformaya investisiya qoymaqla (fərdi kompüter (FK), rəqəmli TV, mobil terminallar, ictimai istifadə və s.), e-hökumətdə vətəndaşların ictimai xidmətdən istifadəsinin təmini üçün qərarlar qəbul etdi.

PRAKTİKİ TÖVSİYƏLƏR

Aktiv vətəndaş cəmiyyətinin  qurulmasında  İntellektual azadlıq və informasiya əldə etmək hüququnun müdafiəçisi kimi mədəni irs institutlarının rolu inkaredilməzdir. Onlar bunu iki vasitə ilə həyata keçirə bilərlər:

· ictimai  xidmətlərini elektron vasitələrlə təklif etməklə;

· informasiya xidməti kimi onlar e-hökumət,  yerli, milli və Avropa xidmətləri haqqında məlumat vermək və onlardan istifadə imkanını təklif etməklə 

İnformasiya çox güclü demokratik alətdir, lakin o, elə təşkil olunmalı və idarə edilməlidir ki, məhvə məruz qalmasın və bu xüsusən kitabxana və arxivlərin işinin əsas mahiyyətini təşkil etməlidir. 

GƏLƏCƏK GÜNDƏM
Bütün ictimai xidmətlərə geniş əlaqə yaratmaqda Avropa İttifaqı müəyyən məqsədlər güdür və bu bütün muzey, kitabxana və arxivlərə öz xidmətlərini elektron variantda çatdırmağa imkan verəcəkdir.  Bu da daha böyük auditoriya qazanmaq üçün vətəndaşları cəlb etmək imkanını yaradır. e-Hökumət daha geniş vüsət tapdıqda, İnternetdən istifadə imkanı olmayan şəxslərin daha asan, naqilsiz İnternet əldə etməyə ehtiyacları yaranacaq. Yaxşı olar ki, bu çox sayda binası və mobil xidmət göstərmək imkanı olan bir çox ölkələrin muzey, kitabxana yaxud arxivlərində həyata keçirilsin.

Mündəricat
	Təhsil (formal və qeyri-formal)



XÜLASƏ
Əhatə edİlən məsələlər

Bu qayda uşaq və böyüklərin formal və qeyri-formal təhsilini nəzərdə tutur və adətən muzey, kitabxana və arxivlərlə  əlaqələndirilir. Həmçinin, resursların rəqəmləşdirilməsi və texnoloji metodların tətbiqi nəticəsində təhsildə baş verən dəyişiklikləri də əhatə edir. 

SİYASƏT

Fasiləsiz təhsil “həyat boyu təhsil fəaliyyəti şəxsi, sivil, sosial və karyera perspektivi çərçivəsində bilik, bacarıq və təcrübənin təkmilləşməsi ” deməkdir. Avropa İttifaqı məqsədinin ayrılmaz hissəsi olan fasiləsiz təhsili dəstəkləməkdə əsas niyyəti  Avropanı dünyada güclü iqtisadiyyata malik və daha rəqabətli etməkdir. 

Yeni texnologiya cəmiyyətin bütün üzvlərinin xüsusi təlabatına və vəziyyətinə uyğun olaraq təhsil imkanlarını təklif edə bilər. Bir çox muzey, kitabxana və arxivlər təlabatı qabaqlayan fəal təhsil institutlarıdır. Bütün mədəni institutlar dəyişikliklərə səbəb olan inkişaf və strategiyaya cavab verməlidir. Avropa İttifaqı və milli maraqlara - savadlı cəmiyyətin qurulması, dövlət gündəminə daha geniş xidmətlərin daxil edilməsi, texnoloji inkişaf nəticəsində təhsilin artmaqda olan interaktiv və mobil cihazlar vasitəsilə çatdırılması daxildir. Həmçinin, bura iş yerlərində yeni  biliklərə əsaslanan bacarıqlı, e-hökumətdə rəqəmləşdirilmiş texnologiyanı istifadə etməyi bacaran savadlı, yaxşı danışıq qabiliyyətli, müxtəlif həyat təcrübəli insanların inteqrasiyasından doğan, ictimai birlik üçün möhkəm bünövrəsi olan tələbatlar və mədəni identifikasiyanın mühafizəsi nəticəsində əmələ gələn qloballaşma da aiddir.

PRAKTİKİ TÖVSİYƏLƏR

Muzey, kitabxana və arxivlər siyasətlərinə təhsil mədəniyyətini daxil etməli və təhsilə təsir etmənin yollarını axtarmalıdırlar. Bu qurumlar məktəblərlə daha yaxından əməkdaşlıq quraraq uşaqları təhsil almaq üçün etibarlı, cəlbedici və virtual yerlərlə təmin etməklə onların bacarıqlarını inkişaf etdirə bilərlər. Mədəni institutlar böyüklərin zövqü üçün qeyri-formal təhsillə yanaşı, əsas bacarıqlar, qabiliyyət, rəqəmləşdirilmiş texnologiya savadı və işlə əlaqədar bacarıqların inkişaf etdirilməsinə də yardım edə bilərlər.

GƏLƏCƏK GÜNDƏM
Rəqəmləşdirmə və yeni texnologiya təhsil imkanlarını daha da artırır. Muzey, kitabxana və arxivlər təhsil obyektləri və virtual təhsil mühiti yaratmaq üçün təhsil müəssisələrilə  birlikdə işləməli, interaktiv televiziya və mobil cihazlar vasitəsilə daha dolğun məzmun kəsb etməlidirlər.

Mündəricat
	Sosial və iqtisadi inkişaf 



XÜLASƏ
Əhatə edİlən məsələlər

Bu qayda muzey, kitabxana və arxivlərin iqtisadi və sosial inkişafı dəstəkləməsilə əlaqədardır.

SİYASƏT

Muzey, kitabxana və arxivlər yerli biznes və sənayeni dəstəkləyərək, bir çox yollarla yerli iqtisadiyyatın inkişafına və güclənməsinə kömək edə bilər. Bura daxildir:

· Turizm və daxili investisiya qoyuluşunu cəlb etmək;

· İnformasiya xidməti təklif etmək;

· Bacarıqların təkmilləşdirilməsinə stimul vermək;

· Yeni əlaqələr qurmaq və möhkəmləndirmək;

· Mədəniyyət sahəsində ön plana çəkilmək.

PRAKTİKİ TÖVSİYƏLƏR
Turizmə mədəni, virtual və irs turizmi də daxil olduğundan mədəni irs institutları bu sahədə əsas rol oynadıqlarını irəli sürməlidirlər.

Daxili investisiya qoyuluşunu cəlb etməklə, mədəni xidmətlərin potensialını artırmağa diqqət verilməlidir.

İnformasiya əldə etmək biznesin bütün sahələrində və hər bir təşkilatda həlledici rol oynayır. Yeni informasiyanın heç bir maneə olmadan, müntəzəm olaraq çatdırılması  bir sıra kanallar vasitəsilə həyata keçirilməlidir. Əhalinin tələblərinə uyğun olaraq xüsusi informasiya və portalların inkişaf etdirilməsinə diqqət yetirilməlidir.

Muzey, kitabxana və arxivlərin maarifləndirici rolu yerli işçilərin bacarıqlarının yüksəldilməsinə  yönəldilməlidir. 

GƏLƏCƏK GÜNDƏM
Son illərdə bilik və informasiya iqtisadi anlayış kimi qəbul olunmuşdur; muzey, kitabxana və arxivlər paralel olaraq iqtisadiyyat elmində mədəni məzmunun  bələdçisi, naviqatoru və prodyuseri kimi də tanınmalıdır. Mədəniyyət sahəsi muzey, kitabxana, arxivlərin məzmununu artırmaq və işçi heyətinin bacarığını yüksəltmək üçün sərmayə qoyluşunun davam etdirilməsinə ümid edir. Muzey, kitabxana və arxivlər bu sahədə əvəzsiz əməkdaşlıq edə bilərlər və aparıcı rol oynamaq üçün hər bir imkandan istifadə etməlidirlər.

Mündəricat 
	Kalimera qaydaları
İdarəetmə qaydaları 



	Strateji planlaşdırma 



XÜLASƏ
Əhatə edİlən məsələlər

Bu qayda strateji, layihə və biznes planlarını və mədəni strategiyaları əhatə edir.

SİYASƏT

Avropa İttifaqı mədəniyyət sahəsində strateji plan - Mədəniyyət 2007 proqramını bəyan etmişdi. Burada 2007-2013-cü illər ərzində həyata keçiriləcək məqsəd və vəzifələr açıqlanmışdır.  

Avropa ölkələri ənənəvi olaraq iqtisadi, sosial inkişaf və bərpaetmə üçün strateji planlaşdırmanı öz üzərinə götürmüşdü. Strateji planlaşdırma mədəniyyət və informasiya sahəsinə yeni daxil olmuş məfhumdur. Cəmiyyətin tərəqqisində mədəniyyətin vacib rol oynadığı artıq qəbul edilmişdir. Buna görə də, cəmiyyətin rifahı naminə milli və yerli hökümət strategiyasında mədəni planlar öz əksini tapmalıdır.

PRAKTİKİ TÖVSİYƏLƏR
Muzey, kitabxana və arxivlər öz xidmətlərini yerli hakimiyyət vasitəsilə həyata keçirirlər. Onlar  illik hesabata uyğun plan hazırlamalı, göstərdikləri xidmət, dövlət öhdəliklərinə uyğun əməkdaşlıqlar haqqında məlumat verməli, istifadəçini tam təmin etdiklərini və sərmayə qoyuluşu üçün dəyərli olduqlarını sübut etməlidirlər. Bəzən isə bir-birinə yaxın sahələri özündə birləşdirən mədəni strategiyalar hazırlamalıdırlar. Bu planlar yerli hökümətin strateji planının ayrılmaz hissəsi kimi qəbul edilməlidir.

Muzey, kitabxana və arxivlər resursların rəqəmləşdirilməsi kimi xüsusi layihələri həyata keçirməyi nəzərdə tutduqda, bu layihəni fondlara təqdim etmək üçün plan hazırlamalıdırlar. 

GƏLƏCƏK GÜNDƏM

Mədəni institutlar cəmiyyət üçün dəyərli olduqlarını sübut etməli və xüsusi layihələr hazırlamaq üçün pul vəsaiti axtarışında olmalıdırlar. Bu səbəbdən menecerlərin ən vacib xüsusiyyətlərindən biri strateji, layihə və biznes planları hazırlamaq qabiliyyətinə malik olmaqdır.

Mündəricat 

	Əməkdaşlıq və partnyorluq



XÜLASƏ
Əhatə edİlən məsələlər

Bu qayda kooperasiya sazişlərini, mədəni irs qurumları ilə hökümət, yerli hökümət və özəl sektor arasında konsorsium və əməkdaşlıq məsələlərini əhatə edir.
SİYASƏT

İctimai tələbatı qlobal bir məhfum kimi qəbul edilməsi dedikdə, irs institutları mədəni əməkdaşları ilə olduğu kimi  digər yerli dövlət qurumları, təhsil sektoru, agentliklər, dövlətin yerli və regional idarələrlə də birgə fəaliyyət göstərməsi nəzərdə tutulur. 

Mövcud coğrafi məkan daxilində xidmətə artan tələbi heç bir təşkilat tək ödəmək iqtidarında deyildir. Əməkdaşlar pullu xidmətləri də əlavə etməli və yaxud maliyyə vəsaitlərinin çatışmadığı yerlərdə xidmətin inkişafına və dəstəklənməsinə təşəbbüs göstərməlidir.

Şəbəkə xidmətlərinin və kibernetika aləmində rəqəmli informasiyaların  meydana gəlməsi, gələcəkdə təşkilati maneələri aradan qaldırmağa, əməkdaşlıq və partnyorluq sahəsində yeni addımlar atmağa imkan yaradacaqdır.

PRAKTİKİ TÖVSİYƏLƏR
Əməkdaşlıq məqsədə çatmaq üçün istifadə edilən vasitələrdən biridir. Partnyorlar bunu öz məqsəd və amallarını həyata keçirməyin bir yolu kimi qəbul edirlər. Əməkdaşlıq, o zaman uğurlu ola bilər ki, bütün partnyorlar bir-birinə qarşılıqlı kömək göstərməklə yanaşı, həm də qarşılıqlı faydalana bilsinlər. İstifadəçilərin əldə etdiyi fayda effektli əməkdaşlığın bariz nümunəsidir. Müxtəlif tipli birgə fəaliyyət müxtəlif növ məqsədlərə nail olmağın effektiv vasitəsidir.
GƏLƏCƏK GÜNDƏM
İstifadəçiyə xüsusi bir mövzula əlaqədar hər hansı bir materialın axtarılmasına şərait yaratmaq və bu materialın hansı muzey, kitabxana və ya arxivdən götürüldüyünü bilmədən, onlara lazımi xidmət göstərilməsi, mədəni təşkilatlar arasında yaradılan əməkdaşlıqdan asılıdır. Rəqəmli texnologiyanın inkişafı da buna imkan yaradır.  Rəqəmli texnologiyanın mədəni institutların ayrıca deyil, bir-birindən asılı şəkildə fəaliyyət göstərməsinə zəmin yaratması digər müsbət cəhətlərdən biridir. Birgə onlayn xidmətlər virtual ictimai texnologiya və bərabər şəbəkə məntəqələri  kimi texnologiyalardan istifadə edərək istifadəçilərin faydalanması üçün onları yeni-yeni xidmətlərlə təmin edəcək.

Mündəricat

	Biznes modelləri 



XÜLASƏ
Əhatə edİlən məsələlər

Bu qayda yeni biznes modellərinin tətbiqi ilə əlaqədardır. Belə ki, muzey, kitabxana və arxivlər rəqəmli xidmətlərin istifadəsini ön plana çəkir və ictimai missiyanı yerinə yetirmək üçün optimal yolları araşdırır.

SİYASƏT

Mədəni irs qurumları kimi muzey, kitabxana və arxivlər müasir dövrlə uzlaşlmalıdırlar. Onlar daxili prossesləri təkmilləşdirməli, resursların istifadəsini səmərələşdirməli, aktivlərdən sistematik istifadə etməklə gəlirləri artırmalı və ictimaiyyətə daha da keyfiyyətli xidmətlər göstərməlidirlər.

Avropa Kommisiyasının “Hamı üçün informasiya cəmiyyəti” yaratmaq məqsədi muzey, kitabxana və arxivlərə yeni imkanlar verməklə yanaşı, texnologiyanın mənimsənilməsinə və təşkilati dəyişikliyə də şərait yaradır. Xüsusən, mədəni institutlar yeni xidmətləri müəyyən etməli və onların dəyərini ödəmək üçün yollar aramalıdırlar. Bütün bunlara nail olmaq üçün muzey, kitabxana və arxivlər yeni biznes modellərinin tətbiqini müzakirəyə qoymalıdırlar. Bu modellər onlara, ilk növbədə, texnologiyaya əsaslanan uğurlu xidmətlər təklif etməyə və daha sonra onlayn  vasitəsilə öz kolleksiya və xidmətlərdən istifadə imkanını genişləndirməyə yardım edəcək.

PRAKTİKİ TÖVSİYƏLƏR
İnformasiya və Kommunikasiya Texnologiyasının inkişafı mədəni irs institutları üçün daha çox lazımlı biznes modellərinin qurulmasına şərait yaratdı. Xüsusən, kiçik və yerli muzey, kitabxana və arxivlər üçün azad və açıq resurs modelləri və Tətbiqi Xidmət Təminatı ilə əlaqədar modellər özünü artıq doğrultmuşdur. 

GƏLƏCƏK GÜNDƏM

Mədəni dəyərlərin qiymətini aşkar etmək yeni imkanlar açır və bu sahədə mədəni irs təşkilatları istifadəçilərin təlabatını tam ödəmək məqsədilə səylə çalışmalıdırlar. Biznes modelləri mədəni irs təşkilatları üçün getdikcə zəruri bir vasitəyə çevrilir. Əgər onlar ümumi bir amal altında birləşiblərsə, sağlam inkişafa, biliyə təkan vermiş və intellektual sərvətin səmərəli istifadəsi və yeni aktivlərin yaradılması üçün imkanlar açmış olurlar.
Mündəricat 

	Işçi heyəti 



XÜLASƏ
Əhatə edİlən məsələlər

Bu qayda işçi heyətindən tələb olunan  bacarıq, kadrların qəbulu, təlim və davamiyyətli peşə inkişafı və  ötürülə bilən qabiliyyətlər haqqında məlumat verir.

SİYASƏT

Son illər muzey, kitabxana və arxivlərin göstərdiyi xidmətlərdə əsaslı dəyişikliklər diqqəti cəld etmişdi və böyük ehtimal var ki, gələcəkdə işçi heyəti üçün də yeni imkanlar açılacaqdır. 

Muzey, kitabxana və arxivlərin işçi heyəti sürətlə inkişaf edən rəqəmli eradan geri qalmamalı, işçi qüvvəsinin yaşlaşması, əhalinin mədəni fərqliliyi əleyhinə olmalı, istifadəçilərin yüksək tələblərini ödəməyi bacarmalı, dəyişkən siyasi gündəmə cavab verməli, büdcənin azaldılması məsələlərini həll edə biləcək qabıliyyətlərə malik olmalıdır.

PRAKTİKİ TÖVSİYƏLƏR
Təcrübəli işçi heyətini cəlb etmək üçün bu sektorun müxtəlif cəlbedici karyera imkanlarına malik  marketinqi olmalıdır.  

Muzey, kitabxana və arxivlərdə tutduğu vəzifədən asılı olmayaraq işçilər və eyni zamanda könüllülər təlim keçməlidirlər. Universitetdə keçirilən peşəkar təlimlər iş yerinin tələblərinə uyğun olmalıdır. İş təcrübəsində müasir tələblərə və yeni bacarıqlara yiyələnmək imkanı olmalıdır.

Mədəni institutların ümumi məqsəd və problemləri paylaşdığına görə, bütün Avropada möhkəm və canlı mədəni irs sektorunun yaradılması üçün bir-birinə yaxın ötürülə bilən bacarıqların əldə edilməsinə dəstək verməlidir.

GƏLƏCƏK GÜNDƏM
Sürətlə inkişaf edən texnologiya insanları bacarıqlarını dövrün tələbinə uyğunlaşdırmağa çağırır.

Mündəricat
	Effektivlik və qiymətləndirmə meyarları



XÜLASƏ
Əhatə edİlən məsələlər

Bu qayda növbəti mövzuları əhatə edir: muzey, arxiv və kütləvi kitabxana statistikası və qiymətləndirmə ölçüləri ; yeni statistik ölçülər və elektron xidmətləri qiymətləndirən digər vasitələr; təsnifləşdirmə (metrik və proses); dəyər və təsirin ölçüləri, standartlaşdırılmış sorğu və standartlar.

SİYASƏT

Muzey, kitabxana və arxivlərin beynəlxalq səviyyədə qiymətləndirmə meyarları üçün gündəmdə olan əsas məsələlər aşağıdakılardan ibarətdir:


· Yaxşı xidmət nədir və onun dəyəri nə qədər olmalıdır

· Cari ictimai xidmətlər əvvəlki xidmətlərdən fərqlənərsə, bu zaman yeni meyarlara ehtiyac duyulur. İnternet əsasında qurulmuş xidmətlərin inkişafı bunu labüd edir.

· Əgər yaxşı ictimai xidmət anlayışı indi əvvəlkindən fərqlidirsə, onda yeni ölçülərə əl atılmalıdır. Bu zaman muzey, kitabxana və arxivlər öz paylarını götürmək və xərclənən vəsaitin düzgün sərf etdiyini sübut etmək üçün dəlil gətirməlidir. Bəzən, bu yalnız siyasi xarakter daşıyır və adətən qiymətləndirmə indikatorları yarandıqda sübut olunur.   

PRAKTİKİ TÖVSİYƏLƏR
Kənar müşahidəçilər çox vaxt kitabxanalarda qiymətləndirmə indikatorlarının inkişaf etdirilməsi məqsədilə görülən işlərin sayına təəccüblənirlər. Hətta, bununla əlaqədar rəsmi Beynəlxalq Standartlar da mövcuddur. Lakin arxiv və muzeylər üçün hazırlanmış qiymətləndirmə indikatorları və statistika, hələ də kifayət qədər beynəlxalq diqqəti cəlb etməmiş və təkmilləşməmişdir.

GƏLƏCƏK GÜNDƏM
Qiymətləndirmənin təsiri hələ də həlledici, çox mürəkkəb bir sahə sayılır. Kitabxana, müzey və arxivlərin insanın həyatına göstərdiyi təsiri təyin etmək heç də asan deyil. Ancaq ilkin indikatorlar göstərir ki,  sosial müdaxilə kimi siyasət sahəsinə əhəmiyyətli təsiri olmuşdur. Hal-hazırda bir çox Avropa ölkələri təsirləri qiymətləndirmək üçün etibarlı yollar axtarışındadır.

Əhalinin hər bir üzvü üçün nəşr olunmuş kitab sayı və ya materialların sayı kimi ənənəvı indikatorlara İT əsasında qurulmuş xidmət meyarları əlavə edilməlidir. Bunun xüsusiyyəti ondan ibarətdir ki, bir çox xidmətlər ziyarətçilərə mədəni irs institutlarına baş çəkmədən məsələn, evə FK və mobil vasitələrlə çatdırılır.

Mündəricat
	Qanuni və hüquqi məsələlər 



XÜLASƏ
Əhatə edİlən məsələlər
Bu qayda müəlliflik hüququ, lisenziya, məlumatın qorunması və gizli saxlanılması, informasiya azadlığı, informasiyanın ictimaityyətə çatdırılması və yenidən istifadə edilməsi hüququ, e-kommersiyanın hüquqi aspektləri və əmək qabiliyyətini itirmiş şəxslərə çatdırılması ilə əlaqədar qanuni məsələləri əhatə edir ki, bunlar da öz növbəsində kitabxana, muzey və arxivlərin fəaliyyətilə əlaqədardır. Bu yalnız qaydadır, heç bir qanuni qüvvəyə malik deyil və hüquqi məsləhətlərə uyğun dəyişiklikləri nəzərdə tutmur, lakin lazım gəldikdə bu məsləhətlərdən istifadə olunmalıdır. 

SİYASƏT

Avropa İttifaqı informasiya cəmiyyətininin inkişafını dəstəkləyən çoxlu sayda Direktivlər qəbul etmişdir. Əlavə olaraq, bu diskussiya sənədlərində nəşr edilmiş və bu mövzuda çoxlu sayda konfranslar təşkil olunmuşdur. Avropa İttifaqının bu təşəbbüslərinin əksəriyyətinin muzey, kitabxana və arxivlər üçün böyük əhəmiyyəti var.

Praktİkİ TÖVSİYƏLƏR

Bu qayda muzey, kitabxana və arxiv siyasətini hazırlayanlar üçün müvafiq istiqamətləri müəyyənləşdirmək və ən yaxşı təcrübəni seçmək məqsədilə nəzərdə tutulmuşdur. Burada həmçinin nəzərdə tutulur ki, professionalları təmsil edən mütəxəssis assosiasiyaların üzvləri üçün direktiv qaydalar hazılansın və dəlillərə əsaslanaraq höküməti müvafiq dəyişikliklərə sövq etsinlər. Bu həm də, dövlət və maliyyə qurumları üçün qanuni məsələlərlə, xüsusilə, müəlliflik hüququ və mühüm əhəmiyyət kəsb edən hüquqların şəffaflığı ilə əlaqədar yaddaş rolunu oynamalı, milli rəqəmli layihələri planlaşdırdıqda və maliyyələşdirdikdə unudulmamalıdır. 

GƏLƏCƏK GÜNDƏM

Muzey, kitabxana və arxivlər milli və beynəlxalq qanunvericiliyə əsaslanaraq, informasiya əldə etmək üçün bütün vətəndaşlara eyni imkan yaratmalı və onları ən yaxşı təcrübə ilə təmin etməlidir.

Gələcəkdə bütün Avropada mədəni irs resurslardan istifadəyə kömək məqsədilə Avropa səviyyəsində harmonizasiya prosesi milli hüquq fərqliliyi olan yerlərə yönəldilməlidir. 

Məlumatın qorunması hüquqları texnoloji inkişaf ilə birgə onun güclü təminatına uyğunlaşdırıla bilinər. 

İnformasiya azadlığını təmin etmək üçün bütün vətəndaşlar infomasiyadan istifadə hüququ haqqında geniş məlumat almalıdırlar.
Mündəricat
	Kalimera qaydaları
Texniki qaydalar 



	Əsas texnologiyalar və infrastruktur 



XÜLASƏ
XÜLASƏ
Mədəni irs sektoru öz fəaliyyətini cəmiyyətin sosial, iqtisadi və təhsil sahələrinə təsiredici xidmət göstərməyə yönəldib. Bu qayda həmin xidmətin əsasını təşkil edən mühüm texnologiyanı təhlil edir.

SİYASƏT

Texnologiya artıq muzey, kitabxana və arxivlərdə istifadə olunan mühüm vasitələrdən biri sayılır. Halbuki bu haqda bir neçə il bundan əvvəl  təsəvvür belə edilə bilməzdi. 

Elektron xidmətlərin hazırlanması  üçün nəzərdə tutulan  ümumi infrastruktura bina, mebel və avadanlıq daxildir. Bununla belə bu qayda əsasən texnoloji infrastruktura yönəlib. Texnologiyaların tez köhnəldiyi səbəbdən,  muzey, kitabxana və arxivlər  siyasətlərini elə qurmalıdırlar ki, Avropa və milli tələblərə, istifadəçilərin  ehtiyacalarına cavab versin.

Praktİkİ TÖVSİYƏLƏR

Hal-hazırda yeni texnologiya və standartlar meydana çıxır və inkişaf edir. Muzey, kitabxana və arxivlər incəsənət sahəsində mövcud vəziyyətdən xəbərdar olmalıdırlar ki, zamana uymayan və ya köhnəlmiş texnologiya və standartları qəbul etməsinlər. Muzey, kitabxana və arxivlər  iş planını hazırlamalı və öz sahələrində prioritetləri yaxşı bilməli, xüsusən də kənar məsləhətçi və tədarükçülərdən əldə etdikləri yeni sistemləri və ya tapşırıqları inkişaf etdirməli və bu tələbləri qəbul etməlidirlər.

GƏLƏCƏK GÜNDƏM

Texnologiya sürətlə inkişaf etdikcə ötürmə kanalları daha yığcam və portativ olur. Bu inkişafla bərabər muzey, kitabxana və arxivlərin də təkmilləşməsi çox vacibdir. Bu tələblər maliyyəyə, infrastruktura, işçi heyətinin bacarıqlarına və istifadəçilərin ümidlərinə yeni imkanlar açacaqdır. İşçi heyəti və siyasət hazırlayanlar professional assosiasiyalar, korrespondensiya,  qəzet və digər cari informasiya vasitələri kimi texnologiyalardan istifadə edərək müasir tələblərdən geri qalmamalıdırlar. DigiCULT kimi layihələr, xüsusilə, mədəni irs sektoru üçün  mövcud və yeni yaranan texnologiyaların qiymətləndirilməsini həyata keçirir və çox mühüm əhəmiyyət kəsb edən informasiya bülletenləri, əyani hesabatlar nəşr edir.



Mündəricat
	Rəqəmləşdirmə 



XÜLASƏ
Əhatə edİlən məsələlər
Bu qayda rəqəmləşdirmə prosesində planlaşdırma və iş axını, seçim, kompüter təchizatı və proqram təminatı, formatlar, standartlar, Əqli Mülkiyyət Hüququ(ƏMH), tərtibat, təqdimat və saxlanma kimi məsələləri əhatə edir.

SİYASƏT

 “Ənənəvi“ materialların rəqəmləşdirilməsi  (sənədlər, foto şəkillər, obyektlər) və rəqəmləşdirilmiş mədəni irs resurlarının yaranması e-Avropalaşma üçün çox faydalıdır. Belə resursların inkişafı muzey, kitabxana və arxivlərdən istifadə etməyən vətəndaşları cəlb etmək üçün yeni və maraqlı imkanlar təklif edir. Xüsusilə, o, yaşadığımız dünyada şəbəkənin yaratdığı bütün imkanlardan istifadə etməyi təklif etməklə, vətəndaşları daha aktiv və bacarıqlı olmağa ruhlandırır. Bu da ümumbəşəri tərəqqidə resurslardan istifadə və yeni resursları yaratmaq bacarığının vacib olduğundan irəli gəlir.

PRAKTİKİ TÖVSİYƏLƏR
Rəqəmləşdirmə ənənəvi arxiv materialları (sənədlər, planlar, foto şəkillər) yaxud mədəni maddi abidələr, hətta tarixi tikililər kimi üç-ölçülü obyektləri özündə birləşdirən ənənəvi materialları rəqəmli fayllara çevirən prosesidir. Rəqəmli surət və yaxud rəqəmli əvəzetmənin nəticəsi, daha sonra rəqəmli material kimi təsnifləşdirilmiş və “anadangəlmə rəqəmli” materialdan (analoqu olmayan rəqəmli formatda yaradılmış material) istifadə üçün geniş imkan yaranmışdır. Bu, belə fikir yaradır ki, rəqəmləşdirmə proqramı  çox sadə olacaq, ucuz kompüter, skaner və standart proqram təminatından istifadə edərək rəqəmli surət yaratmaq mümkün olacaq. Bununla belə, bu proseslər həqiqətən çox mürəkkəbdir. Rəqəmli əvəzetmənin keyfiyyəti, saxlanma formatı, təsviri , istifadə sahəsi, uzun müddət qorunub saxlanılması, nəhayət istifadəçilərə çatdırılması üsulu və əqli mülkiyyət hüququnun qorunması nəzərə alınmalıdır. Bundan başqa, bütün növ materiallar üçün rəqəmləşdirilmiş spesifik faktorlara diqqət yetirilməli  və  əmin olunmalıdır ki, rəqəmləşdirilmiş materiallar tam potensialı ilə indi və gələcəkdə istifadə olunacaq.
GƏLƏCƏK GÜNDƏM

Gələcəkdə hər bir son istifadəçinin kolleksiyanın harada yerləşdiyini bilmədən hər hansı rəqəmli materialı axtarması, nəzərdən keçirməsi, onları yükləməsi, istifadə etməsi və öz komputerində tənzimləyə bilməsi  ideal bir vəziyyət olacaqdır. Bu, geniş yayılmış standartların qəbul edilməsinə və real rəqəmli kolleksiyalar arasında qarşılıqlı fəaliyyətə imkan yaradan hüquqi məsələlərin tənzimlənməsindən asılıdır.

Mündəricat
	Rəqəmli konservasiya 



XÜLASƏ
Əhatə edİlən məsələlər
Bu qayda hər iki, rəqəmləşdirilmiş və əvvəlcədən rəqəmli formatda yaranmış materialların uzun müddət qorunub saxlanılması məsələlərini əhatə edir.

SİYASƏT

Resursların  konservasiyasının məqsədi, onlardan istifadəni təmin etmək və gələcək nəslə çatdırmaqdır. Rəqəmləşdirilmiş və ya əvvəlcədən rəqəmli formatda yaradılmış materiallar aşağıdakı səbəblərə görə riskə məruz qala bilər:

· Köhnəlmiş texnologiya;

· İnformasiya daşıyıcılarının fiziki zədəsi;

· Orijinal materialları təhlükə qarşısına qoyan dəyişikliklər; 

· Əvvəlcədən rəqəmli formada yaradılmış, dinamik təbiətə malik bəzi materialların müntəzəm olaraq yeniləşdirilməsi;

· Veb saytın həyat dövrünün 44-100 gün ərzinə nəzərdə tutulması; 

· Orijinal materialların saxlanması məsələsi.

Konservasiya problemi  rəqəmləşdirmə prosessinin ayrılmaz hissəsi hesab edilməlidir, çünki əksər tənqidi informasiya və metaməlumata yalnız yaranma nöqteyi-nəzərdən baxılır. Texniki  strategiya kimi, təşkilati strategiya da cari proseslər üçün büdcənin, işçi heyətinin və vaxtın təmin edilməsində faydalıdır.

PRAKTİKİ TÖVSİYƏLƏR
Resursların konservasiyasının təsdiq edilməsi üçün əsas ilkin qərara uyğun seçim edilməlidir. Seçilmış material üçün uyğun texniki strategiya da seçilməlidir, məsələn texnoloji konservasiya, texnoloji rəqabət və ya məlumat miqrasiyası. Orijinal materialın qorunma tələbləri konservasiya strategiyasının seçilməsinə təsir göstərir.

Həm onlayn, həm də oflayn saxlanma üçün strategiyalar istifadə tələblərini nəzərə almalıdır. Təhlükədən qorunmaq üçün bərpa planı və risk menecmenti əvvəlcədən nəzərə alınmalıdır. 

Arxivləşdirilən rəqəmli resursların qarşılıqlı əlaqəsini təmin etdikdə və texniki köhnəlmə təhlükəsinin qarşısını aldıqda format və media üçün açıq tipli standartlara riayət etmək  məsləhətdir.

GƏLƏCƏK GÜNDƏM
Beynəlxalq standartlar və spesifikasiyalar, əvvəlcədən təyin edilmiş strukturlar, metaməlumat və dəyişkən formatların qarşılıqlı əlaqəsi və uzun müddətli istifadəsi təmin olunmalıdır.

Mündəricat
	Resursların təsviri



XÜLASƏ
Əhatə edİlən məsələlər
Bu qayda hal-hazırda muzey, kitabxana və arxivlərdə artmaqda olan çox nüsxəli rəqəmli materialların təsviri metodları və sistemlərini əhatə edir.
SİYASƏT

İnternetin meydana çıxması müasir dövrdə muzey, kitabxana və arxivlərə  artan rəqəmli informasiyanı veb vasitəsilə yaymaq imkanı verdi. Savadlı cəmiyyət, fasiləsiz təhsil və artan stimullar mərkəzi hökuməti elektron vasitələrlə qarşılıqlı əlaqə qurmağa təhrik edir və bütün vətəndaşlar üçün informasiyanın axtarışını mühüm məsələyə çevirir. Rəqəmli informasiyanın qarşılıqlı şəbəkə əlaqələri əsas problemdir. Mədəni irs institutları öz istifadəçilərinə lazımi informasiyanın axtarışında kömək etməlidir və bu proses təsvir ilə başlanır.

Bir çox  institutlar şəxsi veb səhifələr və yaxud bəzən xüsusi rəqəmləşdirilmiş programlar əsasında yaradılan yeni multimedia rəqəmli məzmunlar da yaradırlar. (bax rəqəmləşdirmə qaydasına). İnstitutlar bu yeni məzmunu elə təsvir etməlidirlər ki, həm istifadəçilər onlardan asan istifadə edə bilsin, həm də digər rəqəmli məzmunla  qarşılıqlı əlaqə yaransın. 

PRAKTİKİ TÖVSİYƏLƏR

Resursların təsviri informasiya  axtarışının dəqiqliyini artırmaq üçün müxtəlif vasitələrdən, məsələn, metaməlumat, kolleksiyaların təsvir səviyyəsi, tezaurus və unikal identifikator kimi lüğət sistemlərindən istifadə edir. Çünki, resurs sistemli təsvir edilərsə, sistemli axtarışdan istifadə edən maşının bu resursu axtarıb tapmaq şansı da böyük olacaqdır.

GƏLƏCƏK GÜNDƏM
Gələcəkdə insanlar onların fərdi tələblərinə cavab verən ağıllı, diqqətli və etibarlı maşınlarla əhatə olunacaqlar. Bu qaydada təsvir edilən bir sıra texnologiyalar artıq mövcuddur, lakin onların təkmilləşmiş qarşılıqlı əlaqəsi hələ də reallıqdan uzaqdır. Bu ev, məktəb, mehmanxana, maşın, təyyarə - bir sözlə həyatın bütün sahələrinə öz təsirini göstərəcək. Lakin bunun mədəni institutlara təsiri böyük perspektivlərə səbəb olacaqdır.

Mündəricat
	İnformasiyanın axtarışı 



XÜLASƏ
Əhatə edİlən məsələlər
Bu qayda hal-hazırda daim artan rəqəmli informasiyanın axtarılması ilə əlaqədar meydana çıxan məsələləri əhatə edir. 

SİYASƏT

Kitabxanalar, həmçinin arxiv və muzeylər  uzun müddətdir ki, şəbəkəli informasiya məkanında fəaliyyət göstərirlər. İnternetin tətbiqi sayəsində hətta ən kiçik muzeylər, kitabxana filialları daim artan və yayılan rəqəmli informasiyadan veb vasitəsilə istifadə imkanını əldə ediblər. Cəmiyyətin savadlılığı, fasiləsiz təhsil və vətəndaşları ekektron vasitələrdən istifadə edərək dövlətlə qarşılıqlı əlaqəyə sövq edən stimullar onlar üçün vacib olan informasiyanın əldə edilməsini asanlaşdırır.

PRAKTİKİ TÖVSİYƏLƏR
İnformasiyanın axtarışı onun necə təsvir olunmasından asılıdır. Bu qayda metaməlumat, terminologiya və obyekt identifikator təsviri kimi mövzuları özündə əks etdirdiyinə görə Resurs təsviri  ilə birlikdə oxunmalıdır. Axtarışda istifadə olunan texniologiyaların əksəriyyəti Əsas texnologiyalar və infrastrukturda təsvir edilmişdir. 

GƏLƏCƏK GÜNDƏM 

Gələcəkdə muzey, kitabxana və arxivlərdə bütün istifadəçilər üçün zəruri olan və daim həcmi artan materiallar yalnız elektron formatda olacaq və onların idarə edilməsinə böyük ehtiyac duyulacaqdır. Bu materiallar çap variantı ilə müqayisədə, daha baha ola bilər, naşir və yayım agentlikləri tərəfindən onlara nəzarət qoyula bilər. Lisenziya vacib bir məsələyə cevriləcəkdir.

Gələcəkdə informasiyanın axtarışı sahəsində böyük inkişaf öz nəticəsini göstərərək mövcud olan sistemləri primitivləşdirəcəkdir. Xüsusi quruluşa malik mürəkkəb robot  agentlər metaməlumat, nəzarət olunan sözlüklər və unikal identifikasiyalar vasitəsilə İnternetdə davamiyyətli axtarışı asanlaşdıracaq. 

İstifadəçilərin maraq dairələrinə yaxından bələd olan agentlər, onların iştirakı olmadan  sorğularını diqqətlə axtaracaqlar. Onlar lazımsız informasiyanı axtarmayacaq və uyğun gələnləri isə harada yerləşdiyindən asıllı olmayaraq nəzərdən qaçırmayacaqlar.

Mündəricat
	İnformasiya məzmununun idarəedilməsi



XÜLASƏ
Əhatə edİlən məsələlər
Bu qayda muzey, kitabxana və arxivlərdə informasiyanın məzmununun idarədilməsini əhatə edir və Resursların təsviri, Axtarış qaydaları ilə sıx əlaqədardır. 

SİYASƏT

Muzey, kitabxana və arxivlərin əsas mahiyyətini informasiyanın məzmununun idarəedilməsi təşkil edir. Resurslar axtarış və istifadə üçün düzgün təşkil və idarə olunmalıdır. Rəqəmli mühitdə resursların fiziki cəhətdən yerləri məhdud olmamalı və onlar müxtəlif yollarla elə uyğunlaşdırılmalıdır ki, hər hansı bir məqsədlə tələb olunduqda onlardan dəfələrlə istifadə etmək mümkün olsun. Mətn və ya sənədin mükəmməl olması və müxtəlif məqsədlə yenidən istifadəyə yararlılığı məzmun obyekti üçün tələb olunur.
PRAKTİKİ TÖVSİYƏLƏR

Müxtəlif resurs idarəetmə sistemlərini fərqli şəraitlərə uyğunlaşdırmaq və tamamlamaq mümkündür. Yerli muzey, kitabxana və arxivlər müəyyən etməlidirlər ki, onlara hansı sistem daha əlverişlidir: kommersiya sistemi, açıq tipli sistem yoxsa özlərinin yaratdıqları xüsusi sistem.

İnteqrasiya olunmuş muzey, kitabxana və ya arxiv sistemləri resursların idarəedilməsini xidmət menecmenti və inzibatçılıq ilə birləşdirməlidir.

GƏLƏCƏK GÜNDƏM 

Kiçik həcmli sistemlərin istifadəsi məqsədəuyğundur və onlar mədəni irs sektorunda geniş yayılacaqdır. Bəzi texniki ekspertizaya malik olan institutlar tərəfindən asanlıqla yaradılmış açıq tipli proqram təminatı və sistemlər artıq müəyyən nüfuza malikdirlər. Zaman keçdikcə, bu vasitələr mərkəzi hakimiyyət tərəfindən idarə olunur, inkişaf etdirilir və kiçik təşkilatlar mütəxəssislərin iştirakı olmadan təkmilləşdirilmiş sistemlər yaratmaq bacarığına yiyələnirlər.

Fərdi Rəqəmli Köməkçi (FRK), mobil telefonlar, naqilsiz  şəbəkələr və QPS (Qlobal Pozisiya Sistemləri) kimi yeni mobil texnologiyalar informasiyanın təqdim olunma yollarını daha da zənginləşdirəcək.

Coğrafi İnformasiya Sistemi (CİS) kimi sistemlər muzey və mədəni irs abidələrini ziyarət edənlərə xəritələr vasitəsilə muzeyin yerləşdiyi yer haqqında ətraflı məlumat almağa və maraqlarına uyğun marşrutu müəyyənləşdirməyə imkan verir. 


Mündəricat

	Multimedia xidmətləri 



XÜLASƏ
Əhatə edİlən məsələlər

Bu qayda muzey, kitabxana və arxivlərdə tətbiq olunan multimedia xidmətlərinin imkan və potensialı haqqında məlumat verir.

SİYASƏT

Rəqəmli multimedia kompüter texniki proqram təminatı tərəfindən təqdim edilən mətn, qrafik, səs, animasiya və video kimi kombinasiyaları ilə səciyyələndirilə bilər. İstifadəçi həmin təqdim olunmuş formalara nəzarət etdikdə, bu, artıq interaktiv multimediaya çevrilir (bax İnteraktivlik qaydasına).

Avropa İttifaqı və milli dövlət siyasəti muzey, kitabxana və arxivləri informasiya ilə təmin edir və onların diqqətini rəqəmləşdirməyə və multimedia xidmətlərinə yönəldir. 

İnformasiya, təhsil, əyləncə, dövlət - bunlar hamısı multimedia formatı ilə təmin edilir və ehtiyacı olan şəxslərə elektron vasitələrlə çatdırılır. Muzey, kitabxana və arxivlər müasir kanallar vasitəsilə informasiyanın çatdırılmasında iştirak etməlidirlər.

PRAKTİKİ TÖVSİYƏLƏR

Multimedianın tətbiq olunduğu sahələrə təhsil, treyninq, mədəni kimlik və fərqlilik, turizm, həmçinin fiziki qüsuru olan şəxslərin istifadə imkanı da daxildir. İnfrastruktur, çatdırılma kanalları, İnternet resursları və onlardan istifadə, media axını, video konfranslar, coğrafi informasiya sistemləri və virtual reallığa cavab olaraq  praktiki təcrübə standartları meydana çıxır.

GƏLƏCƏK GÜNDƏM

Multimedia resursları kataloq daxilində uyğunlaşdırılacaq və formatından asılı olmayaraq axtarılacaqdır.

E-kitab, e-seriyalar, musiqi, film və s. kimi bəzi resurslar “təchizatçı” sistemlərindən bilavasitə operativ olaraq  yükləniləcəkdir. 

Belə oxşar resurslar, istifadəçilərin tələblərinə uyğun olaraq mədəni institutlara baş çəkmədən onların şəxsi kompüter və ya FRK-larına birbaşa çatdırılacaqdır.

Mədəni irs institutlarının istifadəçiləri texniki vasitəsilərin köməyilə şəxsi təcrübələrini yüksəldərək virtual reallıqdan həzz alacaqlar.

Mündəricat
	Interaktivlik 



XÜLASƏ
Əhatə edİlən məsələlər

Bu qayda muzey, kitabxana və arxivlərdə interaktiv multimedia resursları, həmçinin istifadəçilər tərəfindən və istifadəçilər üçün interaktivliyin tətbiqi məsələlərini əhatə edir.
SİYASƏT

Avropa İttifaqı Avropada hamının istifadə edə biləcəyi interaktiv multimedia İCT xidmətlərinin tərəfdarıdır. 

Avropa İttifaqının e-hökümət, e-təhsil, e-müdaxilə, e-istifadə proqramlarının məqsədi bütün vətəndaşları buna cəlb etmək və onlar arasında ikitərəfli dialoq quraraq “Avropada Sizin Səsiniz” kimi portallara yönəltməkdir.

Yerli mədəni irs institutlarının gündəmdə duran bütün bu məsələlərlə əlaqədar böyük rolu var. İnteraktiv xidmətlər insanları cəlb edərək onları məşğul edir. Məsələn, muzeylərdə interaktiv sərgilər çox məşhurdur. İnteraktiv TV və oxşar texnologiyalar vasitəsilə e-xidmətlərin daha çox insanlara çatdırılacağı güman edilir.

PRAKTİKİ TÖVSİYƏLƏR
İnteraktiv proqramlar mətn, foto, animasiyalı, səsli və video təsvirləri əhatə edən multimedia vasitəsilə qeyri-xətti naviqasiyaların qurulmasına imkan verir. İstifadəçilərə suallara cavab verməklə və seçim etməklə  proqrama uyğun qarşılıqlı əlaqə qurmaq imkanı verilir. 

İnteraktivlik aşağıdakı məqsədlər üçün istifadə oluna bilər:

· muzeylərdə nümayişlərin sayını artırmaq;

· informasiyanı cəlbedici və əyləncəli etmək;

· fiziki, əqli və çap etmə problemi olan insanların sərgi və veb saytlardan istifadə imkanını artırmaq;

· tələbələri testdən keçirən interaktiv e-təhsilə təmin etmək;

· istifadəçilərə məzmun yaratmaq və əməkdaşlıq imkanı vermək;

· istifadəçilərə virtual cəmiyyətlə qarşılıqlı əlaqə imkanı yaratmaq;

· onlayn  araşdırma, sorğu və səsvermə vasitəsi ilə istifadəçilərə konsultasiya imkanı yaratmaq və s. 

Qarşılıqlı əlaqə ikitərəfli prosesdir və bu zaman istifadəçilər informasiya məzmununa təsir etməli, konsultasiyada və araşdırmada iştirak etməli, institutlar və oxşar maraq qrupları ilə ünsiyyət qurmalıdırlar.

GƏLƏCƏK GÜNDƏM

Prosessorun sürəti artdıqca və geniş şəbəkə normaya çevrildikcə interaktiv multimedia prezentasiyaları ev, məktəb, mobil telefonlara və s. təqdim ediləcəkdir. 
Mündəricat
	Çoxdillilik 



XÜLASƏ
Əhatə edİlən məsələlər

Bu qayda xidmətin təqdim edilməsinin texniki aspektləri və müxtəlif dillərdə informasiyanın axtarılması ilə əlaqədardır. Bundan əlavə, çoxdilli cəmiyyətdə xidmətlə əlaqədar meydana çıxan sosial müdaxilə siyasəti problemlərinə də toxunulur.
SİYASƏT

Çoxdilli cəmiyyət aşağıdakıları özündə birləşdirir:

· dil azlığı təşkil edən yerli əhalinin bir hissəsi həmişə ikidilli olur. Azlıq təşkil edən dillər dövlət tərəfindən həm tanıla, həm də tanılmaya bilər, yazılı və yazısız ola bilər. 

· yerli əhalini bir və daha artıq immiqrant qrupları təmsil edir. İmmiqrantlar həm yeni immiqrasiya etmiş, həm də artıq çoxdan burada yaşayan nəslin nümayəndələri ola bilərlər.

Avropada mədəni irsdən istifadə müxtəlif Avropa dillərində təmin etmək vacib bir məsələyə çevrilmişdir.

Yuxarıda göstərilənlərə uyğun olaraq muzey, kitabxana və arxivlər öz siyasətləri üçün kompleks ölçülər işləməlidirlər.

PRAKTİKİ TÖVSİYƏLƏR
Muzey, arxiv və kitabxanalar azlıq təşkil edən dillərdə danışan insanların və ya immiqrantların yaşadığı ərazilərdə onlara uyğun dillərdə effektiv xidmət təklif etməlidirlər. 

İnstitutların xidmət dairələrini əhatə edən ərazidə yaşayan bütün azlıqlara ünvanlanan veb saytın təşkili  başlanğıcdan çox/ikidilliliyi nəzərə alınaraq dəqiq planlaşdırılmalıdır.
GƏLƏCƏK GÜNDƏM
Gələcəkdə ümumi irsimizin çoxdilli istifadəsində inkişaf müşahidə olunacaq, məsələn: rəqəmli resursların çoxdilli inventarizasiyası, çoxdilli nüfuzlu fayllar, onlayn avtomatik tərcümə və çoxdilli veb saytlar üçün standartlar yaranacaq.

Mündəricat 

	Personallaşdırma 



XÜLASƏ
Əhatə edİlən məsələlər

Bu qayda istifadəçi haqqında məlumat və onun axtarışı, smartkart (mikroprossesorlu kart) və smart teq (nəzarət yarlığı), ödəmə sistemi, interaktiv forumlar və texniloji agentlərlə əlaqədardır. 

SİYASƏT

Tezliklə muzey, kitabxana və arxivlərdə personallaşmış xidmətin mükəmməl formaları tətbiq ediləcəkdir. Personallaşdırma sadəcə personallaşdırma olduğu üçün deyil, yalnız istifadəçilərin bir qisminə daha çox dəyər gətirdiyi halda istifadə edilməlidir.  

Əksər personallaşdırma sistemləri daha da mürəkkəbləşən orijinal texnologiya tələblərinə uyğun olaraq smartkart texnologiyasından istifadə edirlər. Muzey, kitabxana və arxivlər bu sistemlərdə baş verən dəyişikliklərdən və prosseslərin mürəkkəb və bahalı, və yaxud nəzarətsiz olduğundan xəbərdar olmalıdırlar. Şəxsi məlumatın qorunması kimi etik məsələlər davranış qaydalarına əsaslanmalıdır. İstifadəçi məlumat bazası ilə yanaşı məzmun məlumat bazasının inteqrasiyası məsələsinə də diqqət yetirməlidir.

PRAKTİKİ TÖVSİYƏLƏR
Personallaşdırılmış sistem - istifadəçilərin sistem tərəfindən soruşulmuş suallara verdiyi cavablara (dəqiq və ya qeyri-dəqiq) və ya  onların sistem ilə əvvəlki qarşılıqlı əlaqəsinə əsaslanaraq müxtəlif insanlara müxtəlif cavab verir. İnsanlar bank, supermarket və s. tərəfindən təqdim edilən personal elektron xidmətlərdən evdə istifadə etməyə vərdiş ediblər və onlar bu tipli xidmətlərin digər institutlar tərəfindən də həyata keçirilməsini  gözləyirlər.

GƏLƏCƏK GÜNDƏM

Personallaşdırma informasiyanı hədəfə almaqla  onun yüklənməsi, vaxt qıtlığı və hər bir istifadəçinin fərdi ehtiyacına uyğun informasiyanın mobilliyi kimi problemlərin öhdəsindən lazımınca gələcəkdir. Personallaşma muzey, kitabxana və arxivləri məzmun və mövzudan çox istifadəçilərin tələbinə əsaslandıracaq. 

Bunun fasiləsiz təhsilə (istifadəçilərin təhsililə əlaqədar tələblərinə yönələn), sosial müdaxiləyə (istifadəçi grupların, məsələn fiziki və əqli qüsurlu insanların tələblərinə yönələn), rəqəmli savadlılığa (istifadəçinin qabiliyyətlərinə müvafiq səviyyədə istifadə imkanı verən) və cəmiyyətin  qurulmasına (ictimai qrupların oxşar tələblərinə uyğunlaşan və istifadəçilərə bir-birilə sıx əlaqədə olmaq imkanı verən) potensial faydaları çox böyükdür. Rəqəmli mühitin bir hissəsi olan semantik veb (bax Əsas texnologiyalar qaydasına) elə bir sistemdir ki, burada istifadəçilər haqqında məlumat olacaq, onların fəaliyyətləri qabaqcadan proqnozlaşacaq və onların tələbləri fərdi xidmətlərlə təmin ediləcəkdir. 

Mündəricat 

	Fiziki və əqli qüsurlu insanlar üçün istifadə imkanı



XÜLASƏ
Əhatə edİlən məsələlər

Bu qayda Fiziki və əqli qüsurlu insanlara xidmətlərdən istifadə imkanının yaradılması  ilə əlaqədar texniki aspektləri əhatə edir. Sosial müdaxilə qaydası fiziki və əqli qüsurlu insanlar da daxil olmaqla hamı üçün xidmətlərdən istifadə imkanına olan tələblərlə, idarəetmə, planlaşdırma, maliyyə və işçi heyəti məsələlərilə, Çoxdillilik qaydası isə müxtəlif dillərdə olan materialların istifadəsilə əlaqədardır. 

SİYASƏT

Avropa İttifaqı fiziki və əqli qüsurlu insanlara bütün xidmətlərdən istifadə imkanının yaradılmasında aktiv iştirak edir və on ildən artıqdır ki, bunu öz tədqiqat proqramına daxil edib. Avropa İttifaqına daxil olan dövlətlərin əksəriyyətinin bununla əlaqədar milli qanunvericiliyi və ya qaydaları mövcuddur.  






Fiziki və əqli qüsurlu insanlar geniş ictimaiyyət üçün yaradılmış imkanlardan fiziki, əqli, çap və qavrama problemləri səbəbindən istifadə etməkdə çətinlik çəkirlər. 

Bu kateqoriyaya uzun müddət sürən artrit, qavrama və yaşla əlaqədar problemi olan, qəza və xəstəlik nəticəsində müvəqqəti olaraq əmək qabiliyyətini itirmiş insanlar da aiddir.

PRAKTİKİ TÖVSİYƏLƏR
Göstərilən xidmətlər üç mühüm sahəni əhatə edir: fiziki, informativ və intellektual.

Çox hallarda bütün fiziki və struktur maneələri aradan götürmək çətin olsa da, mümkündür, çünki ətraf mühit də maneələrdən azad edilə bilər. Həm texnikanın, həm də insanın müxtəlif səviyyəli tələblərinin həllinə uyğun olaraq informasiyadan istifadə imkanı asanlaşdırıla bilər. Təşkilatların məqsədi xidmətlərini müxtəlif istifadəçi qruplarına və auditoriyalara uyğunlaşdırmaq, kolleksiyaların məzmunundan intellektual istifadəni təmin edən strategiyaları inkişaf etdirməkdir. 

Rəqəmləşdirmə virtual yolla  hər kəsin informasiyadan istifadə etməsinə cəlbedici imkanlar yaradır. Bu texnologiya istifadə imkanını yaxşılaşdıra bilər, lakin onun tətbiq edilməsi nəzərə alınmazsa, maneə rolunu oynaya bilər.

GƏLƏCƏK GÜNDƏM

Əsas xidmətlər mümkün olduğu qədər geniş istifadəçi dairəsinin tələblərinə cavab verdikdə elektron istifadə tam şəkildə reallaşacaq.

Avropa İttifaqı gələcək modifikasiyalara ehtiyac olmadan əksər potensial istifadəçilərə uyğun İCT məhsulu, xidmət və istifadəyə yönəldilən “Hamı üçün informasiya” proqramını dəstəkləyir.

Mündəricat 

	Təhlükəsizlik 



XÜLASƏ
Əhatə edİlən məsələlər

Bu qayda yanğın və sel kimi fiziki risklərdən çox, rəqəmləşdirilmiş  resursların texnoloji təhlükələrdən qorunması ilə əlaqədardır.

SİYASƏT

Təhlükəsizlik -  E-Avropa 2005 fəaliyyət planının əsas  prinsipi “şəbəkələrin geniş yayılması və istifadəsinə... şəbəkə və informasiyanın təhlükəsizliyinə” yönəldilmişdir.

İstifadəçilərə göstərilən ictimai xidmət və informasiyanın etibarlı və məxfi olması zəruridir. Lakin, təhlükəsizlik və istifadə arasında balans yaradılmalıdır. Təhlükəsizliyin həddindən artıq olması istifadəyə mənfi təsir göstərə bilər, resursların dəyəri təhlükəsizlik ölçüsünün qiymətilə tarazlaşdırılmalıdır.

Təhlükəsizlik prosesi, resursların itməsi və ya oğurlanması, qəsdən və ya təsadüfi dəyişdirilməsinin qarşısını almaqla yanaşı, müəlliflik hüququ, lisenziya və məlumatın qorunması kimi istənilən qanuni tələblərə də uyğun şəkildə təmin edilməlidir.

PRAKTİKİ TÖVSİYƏLƏR
Resursların təhlükəsizliyini təmin etmək üçün, ilk növbədə, istifadəçilərin kim olduğunu bilmək lazımdır. İstifadəçinin qeydiyyat və tanıma sistemi qiymətli materialların izlənməsində və ya müəlliflik hüququnun qorunmasında  faydalıdır.

Bu tipli sistemlər, həm də rəqəmli təsvirləri İctimai Kriptoqrafiya kimi kodlaşdırma sistemləri vasitəsilə şəbəkədən ötürdükdə onların müdafiəsinə kömək edə bilər.

Rəqəmli resursların orijinallığı və toxunulmazlığı məsələsi, xüsusilə, siyasi və qanuni sənədlər üçün çox vacibdir. Menecment standartlarına əsaslanaraq informasiyanı mühafizə etmək məqsədəuyğundur. Dəyişdirmə (qəsdən və ya təsadüfən), oğurluq və qanunsuz surət çıxarmaya qarşı resursların müdafiəsi metodlarına kodlaşma, rəqəmli “su nişanı”, brandmauerlər (şəbəkədaxili təhlükəsizlik üçün aparat-proqram vasitələr) və antivirus kompüter proqramları da daxildir.

Əgər əmtəə və ya xidmətlər İnternet, telefon və ya mobil cihazlar vasitəsilə satılırsa,  sonrakı prosesdə müştərinin kredit yaxud debet kartının detallarını qorumaq üçün təhlükəsizlik sisteminin təmin edilməsi vacibdir.

GƏLƏCƏK GÜNDƏM

Mobil cihazlardan istifadənin artması texnologiyanın inkişafı ilə əlaqədar tədqiqatların aparılmasına təkan verəcək və bununla da istənilən vaxtda və yerdə ticarətin təhlükəsizliyi təmin ediləcək. 
Mündəricat 

Kalimera layihəsi Avropa komissiyası tərəfindən 


� HYPERLINK "http://www.cordis.lu/ist/" ��İST Programme� çərçivəsində maliyyələşdirilmişdir.

